
Analitički pregled prvih 15 brojeva Biltena 
Mreže posmatrača ptica u Bosni i Hercegovini

Stručni rad

Čorbo, E. & Kotrošan, D., 2020: Analytical review of the first 15 issues of the 
Bulletin of Birdwatchers' Network in Bosnia and Herzegovina

The paper presents an analysis of the contents of 15 issues of the Bulletin 
of Birdwatchers' Network in Bosnia and Herzegovina. The Bulletin is the first 
ornithological journal in Bosnia and Herzegovina. The analysis included 206 
articles published in the period from 2005 to 2019.

Uvod
Prvi podaci o pticama Bosne i Hercegovine objavljeni su početkom 19. vijeka, 

ali oni su često bili netačni i nedovoljno naučno potkrijepljeni. Zbog toga se 
početak naučnog pristupa bosanskohercegovačkih ornitoloških istraživanja veže 
uz osnivanje Zemaljskog muzeja u Sarajevu 1888. godine i ime Otmara Reisera i 
njegov rad u periodu od 1887. do 1913. godine. U ovom periodu (kraj 19. i početak 
20. stoljeća) kada je u pitanju objavljivanje rezultata ornitoloških istraživanja, 
izdvajaju se muzejski časopisi Glasnik Zemaljskog muzeja i Wissenschaftliche 
Mitteilungen. Pored navedenih, podaci o bosanskohercegovačkoj ornitofauni 
objavljivani su u austrijskim i njemačkim časopisima (Mitteilungen des Ornitholo-
gischen Vereins ili Ornithologisches Jahrbuch). 

U periodu između dva svjetska rata ornitoloških istraživanja u Bosni i 
Hercegovini nije bilo, ali su u već spomenutim časopisima objavljivani određeni 
popisi bazirani na Reiserovim radovima. Nakon II svjetskog rata istraživanja se 
obnavljaju. U Bosni i Hercegovini glavni časopisi za ornitološka istraživanja i 
dalje su izdanja Zemaljskog muzeja, a Glasnik od 1963. izlazi kao zasebna sveska 
Odjeljenja za prirodne nauke. Pored ovih časopisa jačanjem univerzitetskih 
ustanova i pokretanjem vlastitih časopisa u njima se objavljuju i prilozi o pticama 
(časopisi Šumarskog, Veterinarskog i Poljoprivrednog fakulteta u Sarajevu). 
Pored ovih izdanja potrebno je izdvojiti i priloge koje se objavljuju u Lovačkom 
listu u Sarajevu. Također, prilozi o bosanskohercegovačkoj ornitofauni se 
objavljuju i u časopisima u drugim republikama tadašnje SFR Jugoslavije (npr 
ornitološki časopisi Larus u Zagrebu i Acrocephalus u Ljubljani, Lovački list u 
Novom Sadu i dr.), ali i u drugim evropskim zemljama. 

1 Ornitološko društvo “Naše ptice“, Semira Frašte 6, 71000 Sarajevo, naseptice@hotmail.com

U periodu od 1992. do 1995. zbog ratnih dejstava istraživanja nije bilo, ali su 
u časopisima Zemaljskog muzeja objavljeni prilozi iz ornitologije. Od 1996. do 
danas istraživanja su intenzivirana, a došlo je i do publikovanja radova iz oblasti 
ornitologije vezane za Bosnu i Hercegovinu. Prilozi se publikuju u već poznatim 
muzejskim ili fakultetskim naučno-stručnim časopisima (fakulteti prirodnih 
nauka u Sarajevu i Banjoj Luci) ili stručno-popularnim časopisima (lovački 
listovi lovačkih saveza BiH i Herceg Bosne), ali dodatak predstavljaju naučno-
stručna i stručno-popularna izdanja nevladinih organizacija Ornitološko društvo 
Naše ptice (Bilten Mreže posmatrača ptica u Bosni i Hercegovini), Udruženje 
za inventarizaciju i zaštitu životinja Ilijaš (Prilozi fauni Bosne i Hercegovine) i 
Fondeko svijet (Fondeko).

Prvi broj Biltena Mreže posmatrača ptica u Bosni i Hercegovini izašao je iz 
štampe 2005. godine. Registriran je u ISSN centru nacionalne biblioteke BiH pod 
ISSN brojem 1840-099X. U prvih 15 godina Bilten je izlazio jednom godišnje, sa 
izuzetkom godina 2008. i 2009., kao i 2011. i 2012. za koje je izašao dvobroj, dok 
je za godine 2014., 2015. i 2016. izašao trobroj. U ovom periodu glavni urednik 
bio je Dražen Kotrošan, dok se sastav redakcije mijenjao u tri navrata. Dizajn 
časopisa je, izuzev prvog broja, radio studio ART7. Dizajn časopisa se mijenjao tri 
puta (br. 1, br. 2-12 i br. 13-15). Tiraž po štampanom broju se kretao između 100 
i 500 primjeraka. Izuzev prvog broja štampanje Biltena finansijski su podržavali 
Federalno ministarstvo okoliša i turizma, Fond za zaštitu okoliša FBiH, EuroNatur 
i MAVA fondacija.

U radu je data analiza prvih 15 brojeva časopisa uključujući niz aspekata kao 
što su broj autora, broj priloga, broj određenih kategorija radova i dr. Cilj rada je 
ukazati na značaj ovog časopisa za razvoj nauke u Bosni i Hercegovini.

metode

U radu je analizirano 15 brojeva Biltena, odnosno priloga koji su objavljeni 
u njima. S obzirom da prilozi nisu bili klasificirani, urađena je klasifikacija na 
temelju međunarodnih pravilnika (npr. UNESCO) i iskustava pojedinih časopisa 
(Hadžiselimović, 2004; Florencio et al., 2019) koja je primjenjiva na priloge koji se 
objavljuju u Biltenu. 

Primjenjena klasifikacija sadrži sljedeće kategorije priloga:

1.	O riginalni naučni rad 
2.	 Pregledni rad 
3.	 Kratko ili prethodno saopštenje 
4.	N aučna kritika
5.	 Stručni rad
6.	 Informativni članak (uvodnik, in memoriam, ornitološke crtice)
7.	 Prikaz knjige

Analize su obuhvatile osnovne statističke metode. Zasebno su dati abecedni 
pregledi radova i autora koji su publikovali svoje priloge u Biltenu (Prilog 1 i 2).

Posebno je urađena i analiza izdanja naučno-stručnih časopisa koje izdaju 
institucije i udruženja sa područja Kantona Sarajevo za koju je urađen pregled 
izdanja u periodu od 2005. do 2019. godine. Prilikom analize kao ornitološki 
radovi obuhvaćeni su svi prilozi koji su se odnosili na ptice (Aves) bez obzira 
sa kojeg aspekta su vršena istraživanja (faunistički, taksonomski, ekološki, 
mikrobiološki i dr.).

 
Rezultati i diskusija

U prvih 15 brojeva Biltena Mreže posmatrača ptica u Bosni i Hercegovini 
objavljena su 206 priloga (Tabela 1). Najveći broj priloga po svesci je 26 (radi se o 
trobroju) i 24 (zasebna sveska), a najmanji 12.

Priloge kao (ko)autori potpisuju 103 autora (Prilog 2) iz Bosne i Hercegovine, 
Slovenije, Hrvatske, Srbije, Njemačke, Austrije, Švicarske, Italije, Mađarske i 
Velike Britanije.

Tabela 1. Pregled osnovnih podataka o Biltenu Mreže posmatrača ptica u Bosni i 
Hercegovini (brojevi 1-15)
Table 1. Overview of basic data on the Bulletin of Birdwatchers’ Network in Bosnia 
and Herzegovina (issues 1-15)

Broj Godina izdavanja Tiraž Broj objavljenih priloga

1 2005 100 16

2 2006 350 14

3 2007 350 17

4-5 2008/2009 500 24

6 2010 500 21

7-8 2011/2012 500 20

9 2013 500 24

10-12 2014/2016 300 26

13 2017 300 15

14 2018 300 12

15 2019 300 17

Tabela 2. Analiza Biltena Mreže posmatrača ptica u Bosni i Hercegovini (brojevi 1-15) 
na osnovu kategorizacije priloga 
Table 2. Analysis of the Bulletin of Birdwatchers’ Network in Bosnia and Herzegovina 
(issues 1-15) based on the categorization of articles

1 4 2 0 0 10 0 16

2 2 2 2 0 8 0 14

3 2 1 2 0 12 0 17

4-5 4 3 3 1 13 0 24

6 2 1 3 0 14 1 21

7-8 2 2 1 1 14 0 20

9 9 1 1 0 13 0 24

10-12 14 1 0 0 11 0 26

13 4 1 0 0 10 0 15

14 4 1 0 1 6 0 12

15 4 2 0 2 9 0 17

Ukupno 51 17 12 5 120 1 206

Sa aspekta kategorizacije priloga (Slika 1, Tabela 2), od šest zastupljenih 
kategorija, najveći broj priloga spada u grupu informativnih članaka (120 ili 
58,25%). Visoka je zastupljenost originalnih naučnih radova (51 rad ili 24,75%). 
Međutim, potrebno je naglasiti da veći dio priloga u ovoj skupini su kratki prilozi o 
opažanjima pojedinih vrsta koji imaju naučnu vrijednost. Najmanje je objavljenih 
prikaza knjiga (1 ili 0,48%) i stručnih radova (2,43%).

U poređenju sa časopisom „Prilozi fauni Bosne i Hercegovine“ (Spahić & Lelo, 
2015), koji je najsličniji Biltenu po strukturi i tipu priloga koji objavljuje, mogu se 
uočiti sličnosti između ova dva izdanja. Uzimajući u obzir određene razlike, kao što 
su razlike u rubrikama (npr. rubrika iz Ornitološke bilježnice nema sličnu rubriku 
u Prilozima) ili opseg istraživačkih radova (Prilozi obuhvataju cjelokupnu faunu, 
dok je Bilten fokusiran samo na ptice), oba časopisa su približno podjednaka sa 
aspekta dinamike izlazaka sveski, broju objavljenih priloga i osobito značajno u 
broju objavljenih naučnih radova (Prilog 2, Tabela 2, Spahić & Lelo, 2015).

Slika 1. Procentualna zastupljenost priloga objavljenih u Biltenu Mreže posmatrača ptica 
u periodu od 2005. do 2019. godine
Figure 1. Percentage of articles published in Bulletin of Birdwatchers’ Network in Bosnia 
and Herzegovina in the 2005-2019 period 

S druge strane, komparacija navedenih izdanja dvije nevladine organizacije sa 
izdanjima koje publiciraju istraživačke institucije (Prilog 3) sa područja Kantona 
Sarajevo (Zemaljski muzej Bosne i Hercegovine, Poljoprivredno-prehrambeni 
fakultet, Šumarski fakultet i Veterinarski fakultet), ukazuju na činjenicu da i po-
red znatno boljih uvjeta za razvijanje časopisa (redovan izlazak, broj godišnje 
objavljenih sveski, broj priloga na godišnjem nivou, šire polje naučnih disiplina 
i dr.) koje imaju časopisi univerzitetskih institucija dva časopisa koje izdaju NVO 
ne zaostaju kada se sagleda djelatnost u periodu od 2005. do 2019. godine. Isto-
vremeno, zbog problema sa kojima se susreće Zemaljski muzej Bosne i Herce-
govine od 1995. godine, broj sveski za prirodne nauke je znatno manji nego prije, 
te se može reči da časopisi NVO preuzimaju ulogu koju je ranije imala sveska 
prirodnih nauka Muzeja.

Generalno, Bilten uz Priloge trenutačno predstavlja osnovu opstanka fauni-
stičkih istraživanja u Bosni i Hercegovi tj. publikovanja saznanja koja ta istraži-
vanja nose. To je izraženije ako se uzme činjenica da ovakav profil časopisa i u 
regionu ima sličnu sudbinu. Uzrok tome je da se historijski poznatiji i zvučniji ča-
sopisi prilagođavaju tržištu i potrebama institucija (osobito fakultetskih) i autora 
kojima objavljivanje u časopisima višeg ranga donosi određenu kvotu „poena“ 
koje moraju ispuniti za potrebe svojih radnih mjesta (npr. univerzitetsko osoblje) 

i zato izbjegavaju publicirati radove u „malim časopisima“ koji ne donose eko-
nomsku profitabilnost. Indeksiranost časopisa predstavlja jedan od glavnih pro-
blema izdanjima poput Biltena i Priloga, koja su više orjentirana na lokalni nivo.

Kada je u pitanju ornitologija u Bosni i Hercegovini, pokretanje Biltena i nje-
govih 15 izdanja imali su za rezultat povećanje broja ornitologa i posmatrača ptica 
u Bosni i Hercegovini. Ovo je uslovilo da se u ovom periodu u Bosni i Hercegovini 
pokrenulo niz programa (npr. kartiranje gnjezdarica, zimski cenzus ptica, prste-
novanje ptica i sl.) koji su omogućili da zaostatak za razvijenijim zemljama ne 
bude preveliki. Uzimajući realno stanje ulaganja u ornitologiju, trenutačni nivo 
istraživanja, uključujući i izdavačku djelatnost, nije realan pokazatelj s obzirom 
da je većina aktivnosti bazirana na donacijama iz inostranstva.

ZAKLJUČAK

Dugoročno gledajući Bilten Mreže posmatrača ptica u Bosni i Hercegovini od 
izuzetne važnosti je za razvoj ornitologije na području Bosne i Hercegovine. U 
narednom periodu potrebno je indeksirati časopis, kao i uraditi određene tehni-
čke dorade (npr. kategorizirati radove). Komparacija sa časopisima sa područja 
Kantona Sarajevo koji se bave istraživanjima biodiverziteta pokazuje da Bilten ne 
zaostaje u odnosu na njih, dok je sa druge strane očekivano vodeći časopis iz 
oblasti ornitologije. 

SUMMARY

The first issue of the Bulletin of Birdwatchers' Network in Bosnia and 
Herzegovina was published in 2005. It was registered in the ISSN Center of the 
National Library of Bosnia and Herzegovina under ISSN number 1840-099X. In 
the first 15 years, the Bulletin was published annually, with the exception of 2008 
and 2009, as well as 2011 and 2012, when double issues were published, and for 
2014-2016 period, when a tripple issue was published. During this period, the 
editor-in-chief was Dražen Kotrošan, while the composition of the editorial board 
changed three times. The design of the magazine, except for the first issue, was 
done by the ART7 studio. The design of the magazine changed three times (No. 
1, No. 2-12 and No. 13-15). The number of copies ranged between 100 and 500. 
Except for the first issue, the printing of the Bulletin was financially supported 
by the Federal Ministry of Environment and Tourism, Environmental Fund of the 
Federation of Bosnia and Herzegovina, EuroNatur and the MAVA Foundation. 
In the first 15 issues of the Bulletin of Birdwatchers' Network in Bosnia and 
Herzegovina, 206 articles were published. The largest number of articles per 
volume was 26 (in a triple issue) and 24 (separate volume), and the smallest 
is 12. The articles were (co)authored by 93 people Bosnia and Herzegovina, 
Slovenia, Croatia, Serbia, Germany, Austria, Switzerland, Italy, Hungary and 
the United Kingdom. From the aspect of categorization of articles, out of six 
represented categories, the largest number of articles belongs to the group of 
informative articles (120 or 58.25%) and original scientific papers (51 papers or 
24.75%). However, it should be emphasized that most of the contributions in the 
group of original scientific papers were short contributions on the observations 
of individual species of scientific value. A comparison with journals published 
by NGOs and research institutions from the Sarajevo Canton (Association for 
Animal Inventarization and Conservation Ilijaš, National Museum of Bosnia and 
Herzegovina, Faculty of Agriculture and Food Sciences, Faculty of Forestry and 
Faculty of Veterinary Medicine), which deal with biodiversity research, shows 
that the Bulletin publishes the articles of similar scientific value, and is the 
country's leading journal in the field of ornithology. In the following period, it is 
necessary to index the journal, as well as to improve some technical aspects (i.e. 
categorize papers). In general, the Bulletin of Birdwatchers' Network in Bosnia 
and Herzegovina is extremely important for the further development bird study 
in Bosnia and Herzegovina.

PRILOG 1. Abecedni pregled objavljenih priloga u Biltenu Mreže posmatrača ptica od broja 
1 do 15.
ANNEX 1. Alphabetical list of articles published in the Bulletin of Birdwatchers' Network 
in Bosnia and Herzegovina from issues 1 to 15.

1.	 Adamović, D. & Topić, G. (2018). Eleonorin soko (Falco eleonorae Gene, 
1839) - nova vrsta u Bosni i Hercegovini. Bilten Mreže posmatrača ptica u 
Bosni i Hercegovini, 14(14): 71-77. Sarajevo.

2.	B ešo, A. (2011/2012). Posmatranje bjeloglavog supa (Gyps fulvus) iznad 
Nevesinja. Bilten Mreže posmatrača ptica u Bosni i Hercegovini, 7-8(7-8): 
91. Sarajevo.

3.	B ianchi, M. (2017). Posmatranje smeđe štijoke (Porzana parva) na 
bazenima u Drvaru. Bilten Mreže posmatrača ptica u Bosni i Hercegovini, 
13(13): 72-73. Sarajevo.

4.	B ohm, D. (2013). Druga dopuna poznavanju ptica Blagaja i njegove okoline. 
Bilten Mreže posmatrača ptica u Bosni i Hercegovini, 9(9): 110-111. 
Sarajevo.

5.	B ohm, D. (2019). Dvije nove vrste za ornitofaunu Hutovog blata. Bilten 
Mreže posmatrača ptica u Bosni i Hercegovini, 15(15): 112-113. Sarajevo.

6.	B ohm, D., Topić, G. & Topić, B. (2019). O pojavi ružičastog čvorka (Pastor 
roseus) u Hercegovini u 2018. godini. Bilten Mreže posmatrača ptica u 
Bosni i Hercegovini, 15(15): 107-108. Sarajevo.

7.	B ožić, B., Delić, D., Topić, G., Cvijanović, M. & Jurinović, L. (2014/2016). 
Prvi nalaz vrsta pontski galeb (Larus cachinnans) i srebrnasti galeb (Larus 
argentatus) u Bosni i Hercegovini. Bilten Mreže posmatrača ptica u Bosni i 
Hercegovini, 10-12(10-12): 120-126. Sarajevo.

8.	 Dalmatin, M., Vekić, J., Ilić, B., Gujinović, J., Kotrošan, D., Dervović, I. & 
Ćukteraš, M. (2013). Gniježđenje blistavog ibisa (Plegadis falcinellus) na 
Hutovu blatu u 2013. Godini. Bilten Mreže posmatrača ptica u Bosni i 
Hercegovini, 9(9): 73-83. Sarajevo.

9.	 Delić, D., Topić, G. (2018). Gniježđenje bijele rode (Ciconia ciconia) u Bihaću 
i Cazinu. Bilten Mreže posmatrača ptica u Bosni i Hercegovini, 14(14): 84-
86. Sarajevo.

10.	 Dender, D. (2005). Ušati gnjurac (Podiceps auritus) na Vranici. Bilten Mreže 
posmatrača ptica u Bosni i Hercegovini, 1(1): 46-47. Sarajevo.

11.	 Dender, D., Šimić, E. (2006). Kratak izvještaj o boravku u prstenovačkom 
kampu na Vranskom jezeru (Hrvatska). Bilten Mreže posmatrača ptica u 
Bosni i Hercegovini, 2(2): 33-34. Sarajevo.

12.	 Dender, D. (2006). Dopuna poznavanju ptica Blagaja i njegove okoline. 
Bilten Mreže posmatrača ptica u Bosni i Hercegovini, 2(2): 28-30. Sarajevo.

13.	 Dender, D. (2007). Posmatranje bjelobrke grmuše (Sylvia cantillans) u 
Sarajevu. Bilten Mreže posmatrača ptica u Bosni i Hercegovini, 3(3): 52. 
Sarajevo.

14.	 Dender, D. (2007). Šivalica (Cisticola juncidis) u Neumu i Popovom polju. 
Bilten Mreže posmatrača ptica u Bosni i Hercegovini, 3(3): 56. Sarajevo.

15.	 Dender, D. (2008/2009). Opažanja planinske ševe (Eremophila alpestris) na 
Bjelašnici i Visočici. Bilten Mreže posmatrača ptica u Bosni i Hercegovini, 
4-5(4-5): 116. Sarajevo.

16.	 Dender, D., Hodžić, E., Selimović, M. & Šimić, E. (2008/2009). Gnijezdilišno 
ponašanje para roda (Ciconia ciconia) kod Sarajeva. Bilten Mreže 
posmatrača ptica u Bosni i Hercegovini, 4-5(4-5): 115. Sarajevo.

17.	 Dender, D. & Šimić, E. (2007). Izvještaj o boravku u prstenovačkom kampu 
na Vranskom jezeru (Hrvatska). Bilten Mreže posmatrača ptica u Bosni i 
Hercegovini, 3(3): 57. Sarajevo.

18.	 Dender, D., Mikuška, T., Drocić, N. & Mulaomerović, J. (2010). Novi podaci 
o patki mandarinki (Aix galericulata) u Bosni i Hercegovini. Bilten Mreže 
posmatrača ptica u Bosni i Hercegovini, 6(6): 20-23. Sarajevo.

19.	 Dervović, I. (2005). Rezultati januarskog brojanja vodenih ptica 1998-2005. 
Bilten Mreže posmatrača ptica u Bosni i Hercegovini, 1(1): 43-46. Sarajevo.

20.	 Dervović, I. (2005). Ždralovi (Grus grus) kod Visokog. Bilten Mreže 
posmatrača ptica u Bosni i Hercegovini, 1(1): 48-49. Sarajevo.

21.	 Dervović, I. (2006). Rezultati zimskog prebrojavanja ptica močvarica u 
Bosni i Hercegovini u 2006. godini. Bilten Mreže posmatrača ptica u Bosni 

PRILOG 2. Abecedni redosljed autora sa brojem objavljenih radova 
ANNEX 2. Alphabetical list of authors with the number of published papers

PRILOG 3. Analiza naučno-stručnih časopisa iz oblasti prirodnih nauka koje publikuju 
institucije i udruženja sa području Kantona Sarajevo (period 2005-2019)
ANNEX 3. Analysis of scientific-professional journals in the field of natural sciences 
published by institutions and NGOs in the Sarajevo Canton (2005-2019 period)

Bilten Mreže posmatrača ptica

Godina izdavanja 20.. 05 06 07 08 09 10 11 12 13 14 15 16 17 18 19 Ʃ

Broj objavljenih brojeva (priloga) 1 
(16)

1
(14)

11
(17)

2
(24)

1
(21)

2
(20)

1
(24)

3
(26)

2
(15)

2
(12)

2
(17)

15
(206)

Broj radova vezanih uz ptice 15 11 13 21 19 16 23 22 14 11 16 181

Prilozi fauni Bosne i Hercegovine

1
(11)

1
(9)

1
(10)

1
(16)

1

1
(12)

1
(9)

1
(7)

(145)

Broj radova vezanih uz ptice 0 0 1 1 1 1 0 1 0 0 0 0 0 0 0 5

3

3

2

2

Glasnik Zemaljskog muzeja Bosne u Hercegovine Sveska za prirodne nauke

(0)

6
(55)

Broj radova vezanih uz ptice 0 1 0 0 0 0 0 1 0 1 0 2 0 0 0 5

